
ÍTRÓTTURHONDBÓLTUR

at H71 verður annað liðið 
í hondbóltsfinalunum hjá 
monnum í ár. 

StÍF sigraði í Klaksvík
Leygarkvøldið varð ein 
dystur spældur í FTZ-deild
ini. Dysturin var ímillum 
Team Klaksvík, ið er á aftasta 
plássi við ongum stigi, og 
StÍF, sum er nummar fimm 
í deildini.

Tískil var ikki nógv at siga 
til, hvør stóð sum favorittur 
undan dystinum, og tað end
aði eisini við einum vænt
aðum útisigri til strandingar. 
Í hálvleikinum var StÍF á 
odda 18-11, men tó eydnaðist 
tað klaksvíkingunum at 
vinna seinna hálvleik, tí at 
endaliga úrslitið gjørdist 33-
28 til StÍF.

Team Klaksvík hevur 
framvegis ikki vunnið sær 
nakað stig, meðan StÍF hevur 
seks stig upp til eitt finalu
pláss. Tó verður tað sera 
møtumikið hjá strandingum 
at skula hála seks stig inn 
upp á líka nógvar dystir.

Neistakvinnur 
næstan í finaluni
Undan mansdystinum ímill
um Neistan og VÍF spældu 
kvinnuliðini hjá hesum 
feløgum eisini sínamillum. 
Tað var lagt upp til eitt brak 
av einum dysti í høllini á 
Hálsi, sum eisini var ein 
endurtøka av steypafinaluni, 
ið varð spæld fyri góðum 
tveimum vikum síðani ímill
um hesi kvinnuliðini.

Tað gjørdist tó als ikki eins 
tætt sum í steypafinaluni, tí 
Neistin nærmast avgjørdi 
dystin longu í fyrra hálvleiki 
og var á odda 16-6 í hálvleiks
steðginum.

Í seinna hálvleiki pyntaði 
VÍF eitt sindur um úrslitið, 
men vestmenningar sluppu 
tó ikki undan stórtapinum, 

tí Neistin vann dystin heili 
28-21.

Ein av VÍF-profilunum, 
Agnas Olsen, var fyri tað 
mesta á beinkinum í dag 
vegna sjúku, men hinvegin 
var Jacklin Durhuus heldur 
ikki við hjá Neistanum.

Lilja Mohr gjørdist topp
skjútti hjá Neistanum 
við átta málum, meðan 
Marianna Holm Jacobsen 
enn sum áður var besti mál
skjúttin hjá VÍF. Hon skeyt 
eisini átta mál.

Við sigrinum er Neistin 
nú enn greiðari oddalið í 
Hvonndeildini, har heili 
níggju stig eru niður til júst 
VÍF á triða plássi. Sostatt 
skal ótrúliga nógv ganga 
galið, um neistakvinnurnar  
ikki verða at síggja í FM-

finalunum hjá kvinnum.
Hinvegin misnýtti VÍF 
ein møguleika at nærkast 
Kyndli, sum í løtuni er á 
seinna finaluplássinum. Frá
støðan ímillum hesi liðini er 
trý stig. 

VB tvífaldaði sína 
stigaúrtøku
Kvinnurnar hjá VB hava verið 
ógvuliga hondbóltsvirknar 
í vikuskiftinum, tí at tær 
spældu nevniliga dyst bæði 
fríggjakvøldið og sunnu
dagin. Fríggjakvøldið kom 
StÍF suður á vitjan, meðan 
Stjørnan kom ta longu leið 
úr Klaksvík sunnudagin.

Og sigast má, at VB 
gjørdi eitt ordans hál í viku
skiftinum. Fríggjakvøldið 
gjørdist dysturin ímóti StÍF 
sera spennandi, og endaði 
hann 20-20. Sunnudagin 
gekk enn betri hjá VB, tá ið 
Stjørnan varð send norður 
við einum tapi, har munurin 
var 10 mál - 37-27.

Undan dystunum hetta 
vikuskiftið hevði VB trý stig, 
men hendan úrtøkan er nú 
tvífaldað til seks stig.

FTZ:

Neistin - VÍF 30-30 (15-12)
Neistin: Sjúrður K. Thomasen 5, Rói Berg Hansen 5, Hjalti í 
Jákupsstovu 5, Teis Horn Rasmussen 4, Pætur Mikkjalsson 4, 
Andras Joensen 3, Rasmus Müller 2, Torkil Hentze 1 og Terji 
Mørk 1.
VÍF: Filip Jojic 11, Áki Egilsnes 6, Nicklas Selvig 4, Hanus 
Christophersen 4, Julian Olsen 3, Sjúrður Olsen 1 og Niklas 
Simonsen 1

KÍF - H71 18-18 (9-9)
KÍF: Hans Eli Sigurbjørnsson 8, Fríði Weyhe 3, Teitur Joensen 3, 
Andrias Nielsen 2, Pætur Johannesen 1 og Ási Dam 1.
H71: Jónas Djurhuus 6, Tróndur Arge 4, Rúni Vest Højgaard 3, 
Peter Krogh 2, Mark Lausen-Marcher 1, Hans Kári Hansen 1, og 
Helgi Hoydal 1.

Team Klaksvík - StÍF 28-33 (11-18)
Team Klaksvík: Bogdan Florea 8, Hanus Norðberg 5, Jens 
Pauli Mohr 5, Dánjal Kjærbo 5, Niels Viggo Niclasen 3, Andrias 
Ellingsgaard 1 og Beinir Johannesen 1.
StÍF: Pætur Joensen 7, Fríði R. Djurhuus 6, Danny Brandt 6, 
Borgar M. Persson 4, Jógvan G. Joensen 4, Marius Joensen 3, 
Pætur Johansen 2 og Eyðbjørn Joensen 1.

Hvonndeildin:

Neistin - VÍF 28-21 (16-6)
Neistin: Lilja Mohr 8, Marjun Danberg 6, Drós Ragnarsdóttir 4, 
Eir Berg 4, Nicoleta Hansen 2, Súsanna Pálsdóttir Nólsoy 1, 
Birita Jacobsen 1, Brynja Høj 1 og Rakul Augustinussen 1. 
VÍF: Marianna Holm Jacobsen 8, Brynja Rógvadóttir 4, Durita 
C. Jojic 3, Kathe Frederiksen 3, Daniella Joensen 2 og Randi 
Virgarsdóttir 1.

VB - Stjørnan 37-27 (18-9)
VB: Danijela Mistric 15, Ingrida Kyodyte 6, Svava Vestergaard 
6, Rúna M. Jacobsen 2, Una Nolsøe 3, Helga Kjærbo 2, Gurið K. 
Mortensen 2 og Carol Symphor 1.
Stjørnan: Hervør Olsen 7, Jansy Jacobsen 6, Tóra Eliasen 5, 
Simona Florea 3, Martha Beljic 3, Judit Hansen 1, Una Váðklett 
1 og Ella Petersen 1.

VB - StÍF 20-20 (10-10)


